
Тақриз

ба автореферати диссертатсияи унвонҷӯ Бобозода Зебо Абдукарим дар 
мавзӯи «Шуури иқтисодй ва роҳҳои такмили он дар ҷомеаи муосири 
Тоҷикистон» (таҳлили иҷтимоӣ-фалсафй) барои дарёфти дараҷаи илмии 
номзади илмҳои фалсафа аз рӯи ихтисоси 6.3.7 -  фалсафаи иҷтимой

Дар шароити гузариш ба муносибатҳои нави иҷтимоию иқтисодй як 
қатор масъалаҳое арзи вуҷуд намуданд, ки таҳлили иҷтимой-фалсафиро 
тақозо менамоянд. Ба андешаи мо, шуури иқтисодй аз ҷумлаи онҳо 
мебошанд, зеро баъди пошхӯрии Иттиҳоди Шуравй низоми пештараи 
муносибатҳои иқтисодй аз байн рафта, дар даврони соҳибистиқлолй ба 
ҷойи онҳо сохтор ва арзишҳои нави иқтисодй ташаккул ёфтанд, ки онҳо 
ба мазмуну мундариҷаи шуури иқтисодӣ бетаъсир намонданд. Дар ин 
робита бояд тазаккур дод, ки баъзе паҳлуҳои алоҳидаи раванди мазкур 
аз ҷониби иқтисоддонҳо, сотсиологҳо, сиёсатмадорону коршиносон 
омӯхта шудаанд. Аммо бояд зикр кард, гояҳои баёнгашта хислати 
фрагментарй доранд ва то ҳол шуури иқтисодй ҳамчун шакли шуури 
ҷамъиятӣ ба таври алоҳида мавриди таҳлили иҷтимой-фалсафй қарор 
дода нашудааст. Аз ин рӯ мавзуе, ки аз ҷониби диссертант интихоб ва 
таҳқиқ гаштааст, бешубҳа мубрам ва аз аҳамияти илмию назариявй ва 
методологй холӣ нест.

Таҳлили автореферати диссертатсия собит менамояд, ки унвонҷӯ 
ҷанбаҳои муҳимтарини шуури иқтисодиро дарёфт намуда, онҳоро дар 
мундариҷаи кори илмиаш ҷой дода, мавриди тахдили иҷтимоӣ-фалсафй 
қарор додааст. Бояд зикр кард, ки объект ва предмети таҳқиқот дуруст 
муайян карда шудааст. Унвонҷӯ адабиёти мавҷударо омӯхта ва таҳлил 
намуда, ҷанбаҳоеро дарёфт намудааст, ки то ҳол омӯхта нашудаанд. 
Маҳз ҳамин нуктаҳоро ба сифати предмети таҳқиқоти худ қарор додааст.

Яке аз навгонии муҳими кори таҳқиқотии Бобозода З.А, дар он аст, ки 
ӯ таълимоти иқтисодии мутафаккирони Ғарбу Шарқ, хусусан ҳикмати 
амалии мутафаккирони асримиёнаи тоҷикро дар масири шуури иқтисодй 
мавриди омӯзиш қарор додааст. Дар аввал чунин ба назар мерасад, ки 
ҳикмати амалии ниёгон ба мавзуи баррасишаванда на он қадар 
алоқаманд аст. Вале агар ба умқи таълимоти онҳо ворид шавем, ҳоло дар 
замони худ онҳо таъкид намуда буданд, ки барои пешбурди хоҷагии 
хонаводагй (иқтисодиёт) нақши омилҳои маънавй, ба мисли саводнокй, 
меҳнатдӯстӣ, ростагорй, ҳалолкорй, масъулиятшиносй ва соир хислатҳои 
инсон нақши бориз доранд.

Қобили таваҷҷуҳ аст, ки диссертант Бобозода З.А. тавонистааст 
андешаҳои мазкурй ниёгонро ба вазъи шуури иқтисодии ҷомеаи 
муосири Тоҷикистон иайваст намуда, аҳамияти онҳоро муайян намояд. 
Ба таври алоҳида муаллиф таъкид намудааст, ки таҷрибаи гузариш ба 
муносибатҳои нави иқтисодй аз субъектҳои хоҷагидорй ба ғайр аз 
захираҳои моддию пулӣ, дониш таҷриба, тафаккури эҷодй, маънавиёти 
бегазанд, масъулиятшиносй, интизоми қавй, маҳорати идоракунӣ, 
ватаниарастиро тақозо намуд.

Навгонии дигари кор дар он аст, ки унвонҷӯ на фақат ҷанбаҳои 
назариявию методологии мавзуро, балки тағйирёбии мазмун ва 
мундариҷаи шуури иқтисодиро дар даврони соҳибистиқполй дар робита 
ба гузариши ҷомеа ба муносибатҳои нави иқтисодй мавриди омӯзиш 
қарор додааст. Дар автореферат муаллиф дуруст муайян намудаааст, ки 
дар шароити ташаккули иқтисодй фаромиллй ва фанновариҳои бемисл, 
шуури иқтисодй зери таъсири ин равандҳо қарор дорад. Диссертант 
дуруст муайян намудааст, ки дар муносибатҳои иҷтимой, хусусан дар 
иқтисодиёт тадбиқ гаштани технологияҳои инноватсионӣ, рақамй ва 
зеҳни сунъй тафаккури иқтисодӣ хислати глобалй ва технологиро касб 
менамояд.

Тавре Бобозода 3. А. дар автореферат овардааст, ислоҳоти 
иқтисодие, ки дар даврони соҳибистиқлолй гузаронида шуд, қабули 
барнома ва стратегияҳои миёнамуҳлат ва дарозмуддати рушди 
иҷтимоию иқтисодии, амали гаштани лоиҳаҳои бузурги муҳандисию 
иқтисодй тасаввурот ва тафаккури иқтисодии аъзоёни ҷамъиятро 
дигаргун намуд. Дар ин солҳо синфи коргари тоҷик, муҳандисон, 
техникҳо, соҳибкорон, тоҷирон, саноатчиён ва ғайра ташаккул ёфт, ки 
онҳо дорои маҳорати олии касбй, таҷриба ва донишҳои техникиву 
технологй, масъулиятшиносй, ҷавобгари дар назди миллату давлат ва 
ҳоказо мебошанд.

Зербоби охири диссертатсия, ки ба мушкилиҳо ва роҳҳои ҳалли онҳо 
бахшида шудааст низ ҷолиб аст. Ба сифати мушкилй уновнҷӯ сатҳи 
нокифояи дониш дар низоми таҳсилот, нокифоя будани алоқамандии 
назария аз амалия, баъзе зиёдаравиҳо дар фаъолияти мақомотҳои 
фескалӣ, номукаммалии қабули донишҷӯён ба мактабҳои олй ва дигарҳо 
нишон дода шудааст.
Баробари ин, омӯзиш ва таҳлили автореферат нишон дод, ки дар кори 
диссертатсионии Бобозода З.А. баъзе норасоиҳо ба назар мерасанд.

2



1. Ба фикри мо, дар раваиди таҳқиқот муаллиф аз асарҳо ва 
таҳқиқотҳои муаллифони тоҷик камтар истифода намудааст.

2. Дар баъзе қисматҳои кор, аз ҷумла дар зербоби якуми боби ду дар 
баёни андешаҳо баъзе ҷумлаҳо мутлақ баён гаштаанд.

Камбудиҳои мазкур андешаи мо буда, характери тавсиявй доранд, ки 
ба инобат гирифтани онҳо мазмуни диссертатсияро боз ҳам ғанитар 
мегардонанд.

Дар маҷмуъ агар аз рӯйи автореферат ба диссертатсияи Бобозода 
З.А. дар мавзуи “Шуури иқтисодӣ ва роҳҳои такмили он дар ҷомеаи 
муосири Тоҷикистон” (таҳлили иҷтимой-фалсафй) аз руйи ихтисоси 
6.3.7 -  фалсафаи иҷтимой пешниҳод гардидааст, баҳогузорй намуда 
метавонем зикр кард, ки он таҳқиқоти илмии ба анҷом расида буда, дар 
сатҳи баланди илмй иҷро гардида, ба талабот бандҳои 31, 33, 34 ва 35-и 
Тартиби додани дараҷаҳои илмй, ки бо қарори Ҳукумати Ҷумҳурии 
Тоҷикистон аз 30.06.2021, №267 тасдиқ шудааст, мувофиқ буда, 
муаллифи он Бобозода З.А. сазовори дарёфти дараҷаи илмии номзади 
илмҳои фалсафа аз рӯйи ихтисос номбар шуда мебошад.

